Nafarroako Parlamentuko Mahaiak, 2017ko irailaren 11n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Carlos García Adanero jaunak aurkezturiko mozioa, zeinaren bidez Nafarroako Parlamentuak adierazten baitu arbuiatu egiten duela N-1 errepidean bidesariak jartzea Etzegaraten.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2017ko irailaren 11n

Lehendakaria: Ainhoa Aznárez Igarza

MOZIOAREN TESTUA

Unión del Pueblo Navarro (UPN) talde parlamentarioko kide Carlos García Adanero jaunak, Legebiltzarreko Erregelamenduan ezarritakoaren babesean, honako mozio hau aurkezten du Osoko Bilkurarako, Mahaian eta Eledunen Batzarrean izapidetzeko:

Aurreikuspenen arabera, heldu den urtarrilaren 1ean jarriko da abian N-1eko bidesaria Etzegaraten. Errepide hori, bere garaian administrazioen arteko akordio bidez egindako errepideetako bat, Nafarroako Foru Komunitatetik ere iragaten da. Alde bakarreko erabakia izan da Etzegarateko bidesaria abian jartzea, eta ondorio negatiboak izanen ditu, zalantzarik gabe, Nafarroako Foru Komunitateko kamioien trafikoari begira.

Hori dela-eta, honako erabaki proposamen hau aurkezten dugu:

Nafarroako Parlamentuak adierazten du arbuiatu egiten duela N-1 errepidean bidesariak jartzea Etzegaraten.

Iruñean, 2017ko irailaren 5ean

Foru parlamentaria: Carlos García Adanero

